
ᖃᓄᖅ ᐅᔭᕋᓐᓂᐊᕐᓂᐅᔪᑦ ᐊᑦᑕᓇᖅᑎᑦᑎᒻᒪᖔᑕ ᓄᓇᐃᑦ 
ᐊᑐᖅᑕᐅᓂᖏᓐᓄ ᐸᕐᓇᐃᓂᕐᒧᑦ ᓄᓇᕗᒻᒥ

ᐱᓂᕋᖅᑕᐅᔪᑦ ᓯᕗᓪᓕᐅᑎᓗᒍ, 
ᐊᐱᖅᑯᑎᔅᓴᐃᑦ ᐅᐊᑦᑎᐊᕈᒃᑲᓐᓂᖅ 

ᖃᐅᔨᒪᓐᓂᖅᑮᑦ?
ᐅᔭᕋᓐᓂᐊᓂᕐᒧᑦ ᐱᓕᕆᐊᖅ 
ᐃᒪᐃᒋᐊᑐᖏᑦᑐᑦ “ᓱᕋᑦᑎᓗᑎ ᓄᓇᒥᑦ” 
ᐊᖏᔪᒥᑦ ᐊᕙᑎᖓᓄ ᐊᒻᒪ 
ᐃᓅᖃᑎᒌᒌᓐᓂᕐᒧᑦ ᐊᑦᑐᖅᑕᐅᔪᓂᑦ. 
ᐅᓇᐅᔪᕐᓕ, ᑖᒃᑯᐊ ᐊᑦᑐᖅᑕᐅᔪᑦ 
ᐱᒋᐊᕐᓂᖃᕈᓐᓇᖅᑐᑦ ᐅᔭᖅᑲᓂᑦ 
ᕿᓂᖅᑎ ᐅᕝᕙᓘᓐᓃᑦ ᑎᒥᐅᔪᑦ 
ᓇᓗᓇᐃᖅᓯᒍᓂ ᐅᔭᕋᑦᑎᐊᕙᓐᓂᑦ 
ᐱᓂᕋᓂᕐᒧᑦ. 
ᓇᓗᓇᐃᖅᑕᐅᔭᕇᖅᑎᓪᓗᒍ. 
ᐅᔭᕋᑦᑎᐊᕙᓐᓂᑦ ᐱᓂᕋᕐᓂᖅ ᓄᓇᕗᒻᒥ 
ᐱᒡᒐᓇᖅᑐᖅ ᐲᕋᓱᐊᕐᓗᒍ. ᒫᓐᓇᐅᔪᒥᑦ 
ᐱᑕᖃᕆᐊᖃᖅᑎᑕᐅᔪᖃᖏᒻᒪᑦ 
ᑲᑎᒪᖃᑎᒋᓗᒋᑦ 
ᐊᑦᑐᖅᑕᐅᓂᖃᕈᓐᓇᖅᑐᑦ ᓄᓇᓖᑦ 
ᓇᓗᓇᐃᖅᓯᓚᐅᖅᑎᓐᓇᒋᑦ, ᒫᓐᓇᐅᔪᒥᑦ 
ᓄᓇᕗᒻᒥ ᐅᔭᕋᓐᓂᐊᓂᕐᒧᑦ 
ᒪᓕᑦᑕᐅᔭᕆᐊᓖᑦ ᐱᑎᑕᐅᔪᓐᓇᖅᑐᑦ 
ᐅᔭᕋᓐᓂᐊᖃᑦᑕᖅᑐᑦ 
ᐱᔪᒪᓂᖃᕐᓂᖏᓐᓄᑦ ᓄᓇᒥ ᐊᑐᓂᕐᒧᑦ 
ᓯᕗᓪᓕᐅᔾᔭᐅᔭᕆᐊᓕᓐᓂᑦ ᐃᓄᐃᑦ 
ᓄᓇᓕᖏᓐᓂ ᓄᓇᕗᓕᒫᒥᑦ.

ᐅᔭᕋᑦᑎᐊᕙᓐᓂᑦ ᐱᓂᕋᖅᑕᐅᔪᑦ 
ᐊᔅᓱᕈᓐᓇᖅᑐᑦ ᐊᑯᓂᐅᔪᒧᑦ ᐱᓯᒪᑦᑎᔨᐅᓂᕐᒧᑦ 
ᓄᓇᕗᒻᒥ ᓄᓇᖏᓐᓂ ᐊᒻᒪ ᐃᒪᖏᓐᓂ
ᐅᔭᕋᑦᑎᐊᕙᓐᓂᑦ ᐱᓂᕋᖅᑕᐅᔪᖅ ᓄᓇᐅᔪᖅ ᐅᔭᕋᓐᓂᖅ ᕿᓂᖅᑎ ᐅᕝᕙᓘᓐᓃᑦ 
ᐅᔭᕋᓐᓂᐊᓂᕐᒧᑦ ᑎᒥᐅᔪᖅ ᒪᓕᒐᖅᑎᒍᑦ ᐱᔪᓐᓇᐅᑎᖃᖅᑐᑎᑦ ᕿᓂᕐᓗᑎ, ᐅᕝᕙᓘᓐᓃᑦ 
“ᕿᓂᓂᕐᒧᑦ,” ᐊᒻᒪ ᑭᖑᓂᐊᒍᑦ ᕿᓂᕐᓗᑎ, ᓴᖅᑭᑎᑦᑎᓗᑎ ᐊᒻᒪ ᐲᖅᓯᓗᑎ ᐱᒻᒪᑭᕿᐅᔪᓂᑦ 
ᐅᔭᕋᑦᑎᐊᕙᓐᓂᑦ ᐃᓗᐊᓂ ᐱᓂᕋᖅᑕᐅᔪᒥᑦ ᑭᓪᓕᖏᓐᓂ ᑎᑭᓯᒪᔪᓄᑦ 30 ᐊᕐᕌᒍᓄᑦ. 
ᑖᓐᓇ ᐊᔅᓱᕈᓇᕐᓂᖃᖅᑎᑦᑎᔪᖅ ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐃᓂᕐᒧᑦ 
ᐱᔾᔪᑎᒋᓪᓗᒍ ᐱᓂᕋᖅᑕᑕᐅᔪᑦ ᓴᖅᑭᖃᑦᑕᕐᓂᖏᓐᓄᑦ ᓇᒦᓐᓂᖏᓐᓂ ᓇᓗᓇᐃᖅᑕᐅᓯᒪᔪᓂᑦ 
ᓴᐳᒻᒥᔭᐅᓂᖏᓐᓄᑦ ᑭᓯᐊᓂ ᐱᒪᐅᖅᓯᒪᖏᑦᑐᑦ ᒪᓕᒐᖅᑎᒍᑦ, ᐊᐃᕙᑎᑦᑎᓕᖃᑦᑕᖅᑐᑎ 
ᖃᓄᖅ ᓄᓇᐅᔪᖅ ᐊᑐᖅᑕᐅᓂᖓᓄᑦ.

ᑭᓯᐊᓂ ᐊᖏᖅᑕᐅᓂᖓᓄᑦ ᐊᑐᓕᖁᔭᐅᔪᑦ ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ 
ᐸᕐᓇᐃᓂᕐᒧᑦ (RNLUP), ᐱᓂᕋᕐᓂᐅᔪᑦ ᓱᓕ ᑲᔪᓯᔪᑦ, ᐱᖃᓯᐅᑎᓪᓗᑎ ᐃᓗᐊᓂ 
“ᑭᓪᓕᖃᖅᑎᑕᐅᔪᖅ ᐊᑐᖅᑕᐅᓂᖓ” ᓇᒦᓐᓂᖏᑦ ᓇᓗᓇᐃᖅᑕᐅᓯᒪᔪᑦ ᓯᕗᓂᔅᓴᒥ 
ᓴᐳᒻᒥᔭᐅᓂᐊᖅᑐᑎ ᐊᑖᓂ ᐸᕐᓇᐅᒻᒥᑦ. ᐅᓇᐅᔪᕐᓕ, ᐊᒥᓲᓂᖏᑦ ᓇᓗᓇᐃᖅᑕᐅᓯᒪᒧᑦ 
ᐅᔭᕋᑦᑎᐊᕙᓐᓂ ᐱᓂᕋᓂᕐᒧᑦ ᖁᕝᕙᕆᐊᖅᓯᒪᔪᑦ ᐊᖏᔪᒥᑦ ᓄᓇᕗᓕᒫᒥᑦ ᐅᓇᐅᓕᔪᒻᒪᓂᑦ 
RNLUP ᓰᑎᐱᕆ 20, 2023 ᓴᖅᑭᑎᑦᑎᓪᓗᒋᑦ. ᖃᐅᔨᒪᒐᓗᐊᖅᑎᓪᓗᑕ ᐱᓂᕋᕐᓂᐅᔪᑦ 
ᓯᕗᐊᒍᑦ ᑖᔅᓱᒧᖓ ᐅᓪᓗᖓᓂ ᐊᑐᖅᑲᑕᐅᓂᐊᖅᑐᑎ, ᓇᓗᓇᐃᖅᓯᒪᖏᑦᑐᖅ 
ᖃᓄᖅ ᐊᖏᖅᑕᐅᓯᒪᔪᑦ ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑦ (NLUP) 
ᐊᐅᓚᑦᑎᓂᐊᕐᒪᖔᑕ ᐱᓂᕋᖅᑕᐅᔪᑦ ᑭᖑᓂᐊᒍᑦ.

ᑖᓐᓇ ᑲᔪᓯᓂᖃᕐᓂᐅᔪᖅ ᐊᔭᐅᖅᓯᓂᕐᒧᑦ ᓇᓗᓴᐃᖅᓯᓂᖃᕐᓗᑎ ᐅᔭᕋᓐᓂᐊᓂᕐᒧᑦ 
ᐱᓂᕋᕐᓂᐅᔪᑦ ᐊᑦᑕᓇᕈᑎᖃᖅᑎᑦᑎᔪᑦ ᐱᑕᖃᕈᓐᓃᐸᓪᓕᐊᔪᓂᑦ ᐊᕐᕌᒍᓂᑦ 
ᑲᑎᒪᑎᑦᑎᓂᕐᒧᑦ ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᒻᒥᑦ ᐊᒻᒪ 
ᓴᖅᑭᑎᑦᑎᔪᓐᓇᖅᑐᑦ ᐱᔭᐅᔪᒪᖏᑦᑐᓂᑦ ᐅᔭᕋᑦᑎᐊᕙᓐᓂ ᕿᓂᓂᕐᒧᑦ ᐊᒻᒪ 
ᐅᔭᕋᓐᓂᐊᓂᕐᒧᑦ ᓇᒦᓐᓂᖏᓐᓂ ᓇᓗᓇᐃᖅᑕᐅᓯᒪᔪᑦ ᐃᓄᑦ ᓄᓇᓕᒻᒥ 
ᑲᑐᔾᔨᖃᑎᒌᒌᖏᓐᓄᑦ ᑭᓪᓕᖃᖅᑎᑕᐅᓗᓂ ᐊᑐᖅᑕᐅᓂᖓ. ᑖᓐᓇ ᐅᔭᕋᑦᑎᐊᕙᓐᓂᑦ 
ᐱᓂᕋᕐᓂᐅᔪᑦ ᐊᖏᓛᖑᖃᑕᐅᔪᖅ ᐊᐳᕈᑎᐅᓪᓗᓂ ᓴᐳᒻᒥᑦᑎᓂᕐᒧᑦ ᐊᒻᒪ ᐊᑯᓂᐅᒧᒧᑦ 
ᐱᓯᒪᑦᑎᔨᐅᓂᕐᒧᑦ ᓄᓇᕗᑦ ᓄᓇᖏᓐᓂ ᐊᒻᒪ ᐃᒪᖏᓐᓂ.

ᖃᓄᖅ ᐱᓂᕋᖅᑕᐅᔪᑦ ᓇᓗᓇᐃᖅᑕᐅᕙᑦ? 
ᓇᓗᓇᐃᖅᓯᓂᖅ ᐱᓂᕋᓂᕐᒧᑦ ᓄᓇᕗᒻᒥ ᓚᐃᓴᓐᓯᖃᕆᐊᖃᖅᑐᑦ ᐅᔭᖅᓂᑦ ᕿᓂᓂᕐᒧᑦ. 
ᒐᕙᒪᑐᖃᒃᑯᑦ ᐅᔭᕋᓐᓂᐊᓂᕐᒧᑦ ᑎᑎᕋᖅᓯᕕᖓ ᐊᓪᓚᕕᖓ ᑐᓂᓯᓂᐊᖅᑐᑦ ᓚᐃᓴᓐᓯᒥᑦ 
ᑭᓇᑐᐃᓐᓇᕐᒧ ᑐᔅᓯᕋᐅᑎᓕᐅᖅᑐᒧᑦ ᐊᑭᓖᓯᒪᔪᒧᑦ ᐊᑐᖅᑎᑕᐅᔪᓐᓇᖅᑐᓂ ᐊᑭᖏᓐᓂ ᐊᒻᒪ 
18−ᓂ ᐊᕐᕌᒍᖃᖅᑐᓂ ᐅᕝᕙᓘᓐᓃᑦ ᒪᓕᒐᖅᑎᒍᑦ ᐊᑎᓕᐅᖅᓯᒪᔪᑦ ᑎᒥᐅᔪᖅ. 

ᐱᓂᕋᓂᕐᒧᑦ ᓇᓗᓇᐃᖅᓯᓂᕐᒧᑦ ᐊᑐᖅᑕᐅᔪᖅ ᐱᑕᖃᕆᐊᖃᖅᑎᑕᐅᓗᓂ ᐅᔭᖅᑲᓂᑦ 
ᕿᓂᖅᑎ ᐊᐅᓪᓚᕐᓗᓂ ᓇᒦᓐᓂᖓᓄ ᐱᔪᒪᓂᕆᔭᐅᔪᒥᑦ ᐊᒻᒪ ᓇᓗᓇᐃᖅᓯᓗᓂ ᓄᓇᖓᓂ 
ᐅᔭᕋᑦᑎᐊᕙᓐᓄ ᐱᓂᕋᖅᑕᐅᔪᒧᑦ. ᑭᓯᐊᓂᓕ 2020−ᒥᑦ, ᓄᓇᕗᑦ ᐊᓯᔾᔨᓚᐅᖅᑕᖓ 
ᐃᓄᑦᑎᒍᑦ ᐊᑐᖅᑕᐅᓂᖓ ᖃᕋᓴᐅᔭᒃᑯᑦ ᐊᑎᓕᐅᕐᕕᒻᒧᑦ ᑕᐃᔭᐅᔪᖅ ᓄᓇᕗᒻᒥ ᓄᓇᖑᐊᒥ 
ᓂᕈᐊᕐᓂᖅ. ᑖᓐᓇ ᓴᓇᕐᕈᑎ ᑭᓇᑐᐃᓐᓇᕐᒥ ᓯᓚᕐᔪᐊᒥ ᐅᔭᖅᑲᓂ ᕿᓂᖅᑎᒥ 
ᓚᐃᓴᓐᓯᑖᖅᑎᑦᑎᔪᖅ ᐊᒻᒪ ᖃᕋᓴᐅᒧᑦ ᐃᓯᕈᓐᓇᓂᕐᒧᑦ, ᒥᑭᔪᒥᑦ ᐊᑭᓖᓪᓗᑎ 
ᐊᑭᖓᓂ $45 ᐊᑕᐅᓯᕐᒧᑦ ᓇᒦᓐᓂᖓᓄᑦ ᐃᕐᖏᓐᓈᕈᑎᒃᑯᑦ ᓄᓇᖑᐊᒥᑦ, ᐊᒻᒪ 
“ᐱᓂᕋᕐᓂᐅᔪᖅ” ᓇᒦᓐᓂᖓᓄᑦ ᐱᔪᒪᓂᕆᔭᐅᔪᒧᑦ.

ᖃᓄᐃᓕᖃᑦᑕᖅᑲᑦ ᐱᓂᕋᓂᕐᒧᑦ 
ᓇᓗᓇᐃᖅᑕᐅᓚᐅᖅᑎᓪᓗᒍ?
ᐱᓂᕋᓂᕐᒧᑦ ᓇᓗᓇᐃᖅᓯᓂᕐᒧᑦ ᐱᒋᐊᖅᑎᑦᑎᔪᖅ ᐱᕙᓪᓕᐊᓂᖓ ᑕᐃᔭᐅᔪᖅ 
“ᐅᔭᕋᓐᓂᐊᓂᕐᒧᑦ ᐊᑐᖅᑕᐅᕙᓪᓕᐊᔪᑦ,” ᐊᒥᓱᒐᓚᐅᔪᑦ ᐊᑐᖅᑕᐅᔪᑦ ᐅᔭᖅᑲᓂᑦ ᕿᓂᖅᑎᓄᑦ 
ᒪᓕᒋᐊᖃᖅᑐᑦ ᓴᖅᑭᑎᑦᑎᓗᑎ ᐊᒻᒪ ᐊᐅᓚᓂᖃᖅᑎᑦᑎᓗᑎ ᐅᔭᕋᓐᓂᐊᕕᒻᒥᑦ: ᕿᓂᓂᕐᒧᑦ, 
ᐱᕙᓪᓕᐊᑎᑦᑎᓂᕐᒧᑦ, ᐊᐅᓚᓂᖏᓐᓄᑦ, ᒪᑐᔭᐅᓂᖓᓄᑦ. ᐊᒥᓱᓂᑦ ᐊᕐᕌᒎᕙᑦᑐᑦ, 
ᐃᓛᓐᓂᒃᑯᑦ ᐊᒥᓱᒻᒪᕆᓐᓂ ᐊᕐᕌᒍᓂᑦ, ᐱᒋᐊᖅᑐᑎ ᓇᓗᓇᐃᖅᑕᐅᓂᖏᓐᓄᑦ ᓇᒦᓐᓂᖓ 
ᐱᔪᒪᓂᕆᔭᐅᔪᖅ ᐊᐅᓚᓂᖃᖅᑎᑦᑎᓗᓂ ᐅᔭᕋᓐᓂᐊᕕᒻᒥ. ᐊᑕᖏᕐᓇᑎ ᐅᔭᕋᑦᑎᐊᕙᓐᓂ 
ᐱᓂᕋᕐᓂᐅᔪᑦ ᐊᐅᓚᓂᖃᖅᐸᖏᑦᑐᑦ ᐅᔭᕋᓐᓂᐊᕕᐅᓪᓗᑎ, ᑐᕌᒐᕆᓪᓗᐊᑕᖅᑕᖓᓕ 
ᐅᔭᖅᑲᓂᑦ ᕿᓂᖅᑏᑦ ᐊᒻᒪ ᑎᒥᐅᔪᑦ ᓯᕗᒧᒋᐊᖅᑎᓪᓗᒋᑦ ᐱᓂᕋᕐᔪᑎᐅᔪᑦ ᑕᕝᕘᓇ 
ᐊᑐᖅᑕᐅᖃᑦᑕᕐᓂᖏᑎᒍᑦ.

ᒫᓐᓇᐅᔪᒥᑦ ᐅᔭᕋᓐᓂᐊᓂᕐᒧᑦ ᒪᓕᑦᑕᐅᔭᕆᐊᓖᑦ ᐱᓂᕋᖅᑐᒧᑦ ᐱᑎᒍᒥᐊᖅᑐᒧᑦ 
ᒪᓕᒐᖅᑎᒍᑦ ᐱᔪᓐᓇᐅᑎᖃᖅᑐᑦ ᐃᓂᖓᓃᓪᓗᑎ ᐊᑯᓂᐊᓗᒃ ᐊᕐᕌᒍᓂᑦ, 
“ᐱᓯᒪᔭᐅᓕᕐᓂᖓ” ᓄᓇᖓ ᐊᑐᖅᑕᐅᓂᖓᓄᑦ ᓇᒦᓐᓂᖓᓄ ᐊᑯᓂᐅᓂᓕᒫᖓᓄᑦ.

ᐅᔭᕋᓐᓂᐊᖅᑕᐅᓂᖏᑦ ᐱᓂᕋᖅᑕᐅᔪᑦᐱᔪᓐᓇᑎᑦᑎᔪᑦ ᑎᒍᒥᐊᖅᑐᒥ ᕿᓂᕐᓗᑎ 
ᐅᔭᕋᑦᑎᐊᕙᓐᓂᑦ ᓇᒦᓐᓂᖓᓂ ᐊᒻᒪ ᕿᓂᕐᓂᖃᕐᓗᑎ ᐱᓕᕆᔭᐅᔪᓂᑦ, 
ᐱᑕᖃᕆᐊᖃᖅᑎᑎᒃᑲᓂᖅᑐᑦ ᐱᔪᓐᓇᐅᑎᓂᑦ ᐊᒻᒪ ᐱᔪᓐᓇᖅᑎᑕᐅᓂᕐᒧᑦ. ᐱᓂᕋᓂᕐᒧᑦ 
ᑎᒍᒥᐊᖅᑐᖅ ᓯᕗᒧᒋᐊᖅᓯᒪᔪᓂᑦ ᕿᓂᕈᒪᒍᓂ ᐅᕝᕙᓘᓐᓃᑦ ᐱᓯᒪᐃᓐᓇᕐᓗᒍ ᐱᓂᕋᕐᔪᑎᖏᑦ 
ᐅᖓᑖᓄ 30 ᐊᕐᕌᒍᓄᑦ ᑭᓪᓕᖓ, ᐅᔭᕋᑦᑎᐊᕙᓐᓄᑦ ᐱᓂᕋᕐᔪᑎᖏᑦ ᐅᔭᕋᓐᐊᓂᕐᒧᑦ 
ᐊᑐᖅᑐᐊᕈᑎᓕᐅᕈᑎᐅᒋᐊᖃᖅᑐᑦ, ᑐᓂᔭᐅᔪᖅ ᒐᕙᒪᑐᖃᒃᑯᓐᓄᑦ. ᐅᔭᕋᓐᓂᐊᓂᕐᒧᑦ 
ᐊᑐᖅᑐᐊᕈᑦ ᐱᓂᕋᖅᓯᒪᔪᒥᑦ ᑲᔪᓯᑎᑦᑎᔪᖅ ᕿᓂᓂᕐᒧᑦ ᐊᒻᒪ/ᐅᕝᕙᓘᓐᓃᑦ  ᓅᓪᓗᑎ 
ᓴᖅᑭᑎᑦᑎᓗᑎ ᐅᔭᕋᓐᓂᐊᕕᒻᒥᑦ, ᑭᓯᐊᓂ ᐅᔭᕋᑦᑎᐊᕙᓐᓂᑦ ᕿᓂᕐᓂᖃᓚᐅᖅᑎᓪᓗᒋᑦ 
ᐱᓂᕋᖅᑕᐅᓯᒪᔪᒧᑦ ᓇᒦᓐᓂᖓᓄᑦ. ᐅᔭᕋᓐᓂᐊᓂᕐᒧᑦ ᐊᑐᖅᑐᐊᕈᑏᑦ ᑐᓂᔭᐅᔪᑦ 
ᒥᑭᓛᕆᔪᓐᓇᖅᑕᖓᓂ 21 ᐊᕐᕌᒍᒍᐃᑦ ᐊᒻᒪ ᐅᖓᕐᕙᕆᐊᖅᑕᐅᔪᓐᓇᖅᑐᑦ.

ᖃᓄᖅ 
ᓴᐳᒻᒥᑦᑎᕕᔅᓴᐅᓂᖓ 
ᐊᑦᑐᖅᑕᐅᔪᓄᑦ 
ᐱᓂᕋᓂᕐᒧᑦ 
ᓇᓗᓇᐃᖅᑕᐅᔪᓄᑦ
ᐃᓚᖏᑦ ᓄᓇᐃᑦ ᓇᓗᓴᐃᖅᑕᐅᔪᓐᓇᖏᑦᑐᑦ
ᓄᓇᐅᐅᔪᖅ ᐲᖅᑕᐅᔪᓐᓇᖅᑐᖅ ᕿᓂᕐᕕᐅᓂᕐᒥᑦ 
ᐊᒥᓱᒐᒪᓐᓄᑦ ᐱᔾᔪᑎᖃᖅᑐᓄᑦ (ᓲᕐᓗ, 
ᓴᐳᒻᒥᔭᐅᔪᑦ ᓇᒦᓐᓂᖏᑦ, ᐃᓗᕕᖃᕐᕖᑦ, 
ᓄᓇᓕᒻᒧᑦ ᓄᓇᐃᑦ, ᐊᓯᖏᓪᓗ). ᑖᓐᓇ 
ᐱᐱᑕᖃᕆᐊᖃᖅᑎᑦᑎᔪᖅ ᑎᓕᓯᔾᔪᑎᒥᑦ 
ᐊᐅᓚᑦᑎᔨᒧᑦ ᑲᑎᒪᔨᖏᓐᓄᑦ ᐊᑐᓕᖁᔭᐅᔪᓂᑦ 
ᒐᕙᒪᑐᖃᒃᑯᓐᓄᑦ ᒥᓂᔅᑕᒧᑦ. ᐲᖅᑕᐅᓯᒪᔪᑦ 
ᓄᓇᐃᑦ ᐊᑐᖅᑕᐅᔪᓐᓇᖏᑦᑐᑦ ᕿᓂᓂᕐᒧᑦ 
ᐅᕝᕙᓘᓐᓃᑦ ᑐᓂᓯᓂᕐᒧᑦ ᐅᔭᕋᓐᓂᐊᓂᕐᒧᑦ 
ᐊᑐᖅᑐᐊᕈᑎᓂᑦ. ᐊᓯᖏᑦ ᓄᓇᐃᑦ 
ᓇᓗᓇᐃᖅᑕᐅᔪᓐᓇᖏᑦᑐᑦ ᐱᓂᕋᖅᑕᐅᓗᑎ 
ᓄᓇᐅᔪᑦ ᐱᖃᓯᐅᔾᔭᐅᓯᒪᒌᖅᑐᑦ 
ᐅᔭᕋᑦᑎᐊᕙᓐᓄᑦ ᐱᓂᕋᖅᑕᐅᔪᑦ ᐊᒻᒪ ᓄᓇᐅᑉ 
ᐃᑭᖓᓂ ᐃᓄᐃᑦ ᓇᒻᒥᓂᖏᓐᓂ ᓄᓇᐃᑦ 
(IOL). 

ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ 
ᐸᕐᓇᐅᑦ
ᓄᓇᓖᑦ ᓄᓇᕗᓕᒫᒥ ᐊᕐᕌᒍᒐᓚᓐᓂᑦ 
ᐃᑲᔪᖅᑐᐃᓯᒪᔪᑦ ᓴᐳᒻᒥᔭᐅᓂᖏᓐᓄᑦ 
ᓄᓇᐃᑦ ᐊᒻᒪ ᐃᒪᐃᑦ, ᓴᖅᑭᑎᑦᑎᓂᖃᖅᑐᑎ 
ᓇᓗᓇᐃᖅᑕᐅᓂᖏᓐᓄᑦ ᑭᓪᓕᖃᖅᑎᑕᐅᔪᓂᑦ 
ᐊᑐᖅᑕᐅᓂᖏᓐᓄᑦ ᓇᒦᓐᓂᖏᑦ RNLUP. 
RNLUP ᐊᖏᖅᑕᐅᒌᑐᐊᕈᓂ, ᐅᔭᕋᓐᓂᐊᓂᕐᒧᑦ 
ᐱᓕᕆᔭᐅᔪᑦ, ᐱᖃᓯᐅᑎᓪᓗᑎ ᐱᓂᕋᓂᕐᒧᑦ 
ᓇᓗᓇᐃᖅᑕᐅᓂᖏᑦ, ᐱᔪᓐᓇᖅᑎᑕᐅᔾᔮᖏᑦᑐᑦ 
ᓇᓗᓇᐃᖅᑕᐅᓯᒪᔪᓂᑦ ᑭᓪᓕᖃᖅᑎᑕᐅᔪᓂᑦ 
ᐊᑐᖅᑕᐅᓂᖏᓐᓄᑦ ᓇᒦᓐᓂᖏᑦ. 

ᖃᓄᖅ ᐅᔭᕋᓐᓂᐊᕐᓂᐅᔪᑦ ᐊᑦᑕᓇᖅᑎᑦᑎᒻᒪᖔᑕ  
ᓄᓇᐃᑦ ᐊᑐᖅᑕᐅᓂᖏᓐᓄ ᐸᕐᓇᐃᓂᕐᒧᑦ ᓄᓇᕗᒻᒥ



ᐊᔾᔨᓐᖑᐊᖅ 1: ᐅᔭᕋᑦᑎᐊᕙᐃᑦ ᐱᓂᕋᖅᑕᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᓯᕗᓂᐊᒍᑦ 2023 
ᓴᖅᑭᖅᑎᑕᐅᓂᖓᓄᑦ ᐅᓪᓗᖓᓂ RNLUP

ᐆᑦᑐᕋᐅᑎ: ᖃᒪᓂᑦᑐᐊᖅ (ᖃᒪᓂᑦᑐᐊᖅ)
ᖃᒪᓂᑦᑐᐊᖅ ᐊᑕᐅᓯᔪᖅ ᓇᒦᓐᓂᖓ ᓄᓇᕗᒻᒥ ᐅᔭᕋᓐᓂᐊᓂᕐᒧᑦ ᐱᓂᕋᖅᑕᐅᔪᑦ 
ᖁᕝᕙᐸᓪᓕᐊᔪᑦ ᓇᓗᓇᐃᖅᑕᐅᔪᓂᑦ ᓇᒦᓐᓂᖏᓐᓂ ᓇᓗᓇᐃᖅᑕᐅᓯᒪᔪᑦ 
ᑭᓪᓕᖃᖅᑎᑕᐅᔪᑦ ᐊᑐᖅᑕᐅᓂᖏᓐᓄᑦ ᐊᑖᓂ RNLUP. 

ᓯᕗᓪᓕᖅ ᓄᓇᖑᐊᖅ ᑕᑯᔅᓴᐅᑎᑦᑎᔪᖅ ᐅᔭᕋᑦᑎᐊᕙᓐᓂ ᐱᓂᕋᖅᑕᐅᔪᓂᑦ 
ᓇᓗᓇᐃᖅᑕᐅᓯᒪᔪᑦ ᓯᕗᓂᐊᒍᑦ 2023 RNLUP ᓴᖅᑭᖅᑎᑕᐅᓂᖓᓄᑦ ᐅᓪᓗᖓᓂ. 
ᑐᖏᓕᖓ ᓄᓇᖑᐊᖅ ᑕᑯᔅᓴᐅᑎᑦᑎᔪᖅ ᖃᑦᑎᑦ ᐅᔭᕋᓐᓂᐊᓂᕐᒧᑦ ᐱᓂᕋᖅᑕᐅᓯᒪᔪᑦ 
ᓇᓗᓇᐃᖅᑕᐅᓯᒪᓂᖃᓕᖅᑐᑦ, ᐱᖃᓯᐅᑎᓪᓗᑎ ᐊᒥᓱᑦ ᑭᓪᓕᖃᖅᑎᑕᐅᔪᑦ 
ᐊᑐᖅᑕᐅᓂᖏᓐᓄᑦ ᓇᓗᓇᐃᖅᑕᐅᓯᒪᔪᑦ ᓇᒦᓐᓂᖏᑦ ᓲᕐᓗ ᑐᑦᑐᓄᑦ ᓄᕐᕋᓕᐅᕐᕖᑦ, 
ᐅᐸᑦᑕᐅᒋᐊᖃᖏᑦᑐᑦ ᐅᔭᕋᓐᓂᐊᓂᕐᒧᑦ ᐱᓕᕆᔭᐅᔪᓂᑦ ᐊᑖᓂ RNLUP. ᑖᒃᑯᐊ 
ᐱᓂᕋᖅᑕᐅᔪᑦ — ᐊᒻᒪ ᐊᒥᓱᒃᑲᓐᓂᐅᔪᓐᓇᖅᑐᑎ — ᐊᖏᔪᒥᑦ ᐊᑦᑕᓇᕈᑎᐅᔪᑦ ᓄᓇᓄᑦ ᐊᒻᒪ 
ᐃᒪᓄᑦ ᑖᒃᑯᐊ RNLUP ᓴᖅᑭᖅᑎᑕᐅᓚᐅᖅᑐᖅ ᓴᐳᒻᒥᓗᑎ.

ᐅᖃᖅᓯᒪᓂᓪᓗᐊᑕᖏᑦ
ᐱᓕᕆᓂᖃᖅᑐᑦ ᐅᔭᕋᑦᑎᐊᕙᓐᓂ 
ᐱᓂᕋᖅᑕᐅᔪᑦ: ᐱᓯᒪᑦᑎᓂᐊᕐᓗᓂ 
ᐱᓂᕋᓂᕐᒥᑦ ᐱᓕᕆᓗᓂ ᐃᖅᑲᓇᐃᔮᖑᔪᖅ 
ᑲᔪᓯᒍᐳᓐᓇᓂᐊᕐᖓᑦ, ᐅᔭᖅᑲᓂᑦ ᕿᓂᖅᑏᑦ 
ᐅᕝᕙᓘᓐᓃᑦ ᑎᒥᐅᔪᑦ ᑐᓂᓯᔭᕆᐊᓖᑦ 
ᐅᓂᒃᑳᓂᑦ ᐃᖅᑲᓇᐃᔮᖑᔪᓂᑦ 
ᐊᕐᕌᒍᑕᒫᑦ ᐅᔭᕋᓐᓂᐊᓂᕐᒧᑦ 
ᑎᑎᕋᖅᓯᕕᒻᒧ ᐊᓪᓚᕕᖓᓄᑦ. ᐅᓂᒃᑳᑦ 
ᑎᑎᕋᖅᓯᒪᔪᑦ ᐱᑕᖃᕆᐊᖃᖅᑐᑦ ᐊᑭᖏᑦ 
ᐃᖅᑲᓇᐃᔮᖑᓯᒪᔪᓄᑦ ᐱᓂᕋᖅᑕᐅᔪᒧᑦ, 
ᐊᔾᔨᒌᖏᓐᓂᖃᖅᑐᑦ ᑐᓐᖓᓂᖃᖅᑐᑎ 
ᖃᓄᑎᒋ ᐊᑯᓂᐅᔪᒥᑦ ᐱᓂᕋᓂᕐᒧᑦ 
ᑎᒍᒥᐊᖅᑕᐅᓂᖓᓄᑦ. 

ᓄᓇᕗᒻᒥ ᐅᔭᕋᓐᓂᐊᓂᕐᒧᑦ 
ᒪᓕᑦᑕᐅᔭᕆᐊᓖᑦ: ᑎᑭᒐᒐᓱᕐᓂᖓᓄ 
ᐄᐳᕈ 2027, ᐅᔭᕋᓐᓂᐊᓂᕐᒧᑦ 
ᓄᓇᕗᑦ ᐊᐅᓚᑕᐅᔪᖅ ᒐᕙᒪᑐᖃᒃᑯᑦ 
ᒪᓕᑦᑕᐅᔭᕆᐊᓕᖏᓐᓄᑦ. ᑭᖑᓂᐊᒍᒍᑦ, 
ᐊᐅᓚᑦᑎᓂᐅᔪᖅ ᒐᕙᒪᑐᖃᒃᑯᑦ ᓄᓇᖏᓐᓂ, 
ᓄᓇᒦᖔᖅᑐᓂᑦ ᐊᒻᒪ ᐊᑦᑐᐊᓂᓕᓐᓄ 
ᒪᓕᒐᐃᑦ  ᐊᐅᓪᓛᖅᑕᐅᓂᐊᖅᑐᑦ 
ᓄᓇᕗᑦ ᒐᕙᒪᒃᑯᓐᓄᑦ ᐅᑯᑎᒎᓇ ᐃᒻᒥᓂᒃ 
ᐊᐅᓚᑦᑎᔪᓐᓇᓂᕐᒧᑦ ᐊᖏᕈᑎ. ᓄᓇᕗᑦ 
ᓴᖅᑭᑎᑦᑎᓛᖅᑐᑦ ᐊᒻᒪ ᐊᔭᐅᖅᓯᓗᑎ 
ᓇᒻᒥᓂᕆᔭᖏᓐᓂ ᐅᔭᕋᓐᓂᐊᓂᕐᒧᑦ 
ᒪᓕᒐᕐᓂᑦ..

Figure 2: ᐅᔭᕋᑦᑎᐊᕙᐃᑦ ᐱᓂᕋᖅᑕᐅᔪᑦ ᓇᓗᓴᐃᖅᑕᐅᓯᒪᔪᑦ ᐊᑯᓐᓂᖏᓐᓂ 2023 
ᐊᒻᒪ ᓰᑎᐱᕆ 2025 RNLUP ᐅᑕᖅᑭᑎᓪᓗᒍ ᑭᖑᓪᓕᖅᐹᒥ ᐊᖏᖅᑕᐅᓂᖓᓄᑦ

ᓄᖅᑲᖓᑎᑕᐅᑲᐃᓐᓇᖅᑐᑦ 
ᐅᔭᕋᑦᑎᐊᕙᓐᓂᑦ ᐱᓂᕋᓂᕐᒧᑦ: ᐅᔭᖅᑲᓂᑦ 
ᕿᓂᖅᑎᐅᔪᖅ ᐅᕝᕙᓘᓐᓃᑦ ᑎᒥᐅᔪᖅ 
ᐅᑕᖅᑭᒍᓂ ᐃᓄᓐᓂᑦ ᐱᔪᓐᓇᖅᑎᑕᐅᓂᕐᒧᑦ 
ᐃᖅᑲᓇᐃᔮᖑᔪᖅ ᑲᔪᓯᓚᐅᖅᑎᓐᓇᒍ, 
ᑐᔅᓯᕋᕈᓐᓇᖅᑐᑦ ᓄᖅᑲᖓᑎᑕᐅᑲᐃᓐᓇᕐᓗᓂ 
ᐊᑕᐅᓯᕐᒧᑦ ᐊᕐᕌᒍᒧᑦ ᐱᔭᐅᓂᕋᖅᑕᐅᓯᒪᔪᒧᑦ 
ᐃᖅᑲᓇᐃᔮᖓᓄᑦ ᐱᑕᖃᕆᐊᖃᖅᑎᑕᐅᔪᓂᑦ. 
ᐊᖏᖅᑕᐅᒍᓂ ᑲᒪᒋᔭ.ᖃᖅᑐᒧᑦ 
ᑎᑎᕋᖅᓯᕕᒻᒧᑦ, ᐊᑯᓂᐅᓂᖓ 
ᐅᔭᕋᑦᑎᐊᕙᓐᓂ ᐱᓂᕿᕋᖅᑕᐅᔪᖅ 
ᐅᖓᕐᕙᕆᐊᖅᑕᐅᓂᐊᖅᑐᖅ ᐊᑕᐅᓯᕐᒥ 
ᐊᕐᕌᒍᒥ, ᑭᓯᐊᓂ ᐃᖅᑲᓇᐃᔭᓂᕐᒧᑦ 
ᐱᑕᖃᕆᐊᖃᖅᑎᑕᐅᔪᑦ ᐊᒻᒪ 
ᐱᖃᓯᐅᔾᔭᐅᓯᒪᖏᑦᑐᑦ ᖃᓄᐃᑦᑐᑐᐃᓐᓇᕐᓂ 
ᐋᖅᑭᑦᑕᐅᓯᒪᔪᓂᑦ ᐊᕐᕌᒍᖓᓄ ᐱᓂᕋᓂᕐᒧᑦ.

ᓄᓇᐅᑉ ᖄᖓᓂ ᐱᔪᓐᓇᐅᑏᑦ: ᒪᓕᑦᑐᒍ 
ᓄᓇᕗᒻᒥ ᓄᓇᑖᓂᕐᒧᑦ ᐊᖏᕈᑦ, ᐃᓄᐃᑦ 
ᑎᒍᒥᐊᖅᑐᑦ ᓄᓇᐅᑉ ᖄᖓᓂ ᐱᔪᓐᓇᐅᑎᓂᑦ 
ᐅᖓᑖᓃᑦᑐᓄᑦ 350,000 km2 ᐃᓄᐃᑦ 
ᓇᒻᒥᓂᕆᔭᖏᓐᓄ ᓄᓇᐃᑦ (IOL).

ᓄᓇᐅᑉ ᐃᑭᖓᓂ ᐱᔪᓐᓇᐅᑏᑦ: 
ᐃᓄᐃᑦ ᑎᒍᒥᐊᖅᑐᑦ ᓄᓇᐅᑉ ᐃᑭᖓᓂ 
ᐱᔪᓐᓇᐅᑎᓂᑦ, ᐱᖃᓯᐅᑎᓪᓗᑎ 
ᐅᔭᕋᑦᑎᐊᕙᐃᑦ, ᐅᑯᓄᖓ 38,000 km2 
ᐃᓄᐃᑦ ᓇᒻᒥᓂᕆᔭᖏᓐᓄ ᓄᓇᐃᑦ, 
ᑎᒍᒥᐊᖅᑕᐅᔪᑦ ᓄᓇᕗᑦ ᑐᓐᖓᕕᒃ 
ᑎᒥᖓᓐᓄᑦ. ᒐᕙᒪᑐᖃᒃᑯᑦ ᐱᓯᒪᑦᑎᔪᑦ 
ᓄᓇᐅᑉ ᐃᑭᖓᓄ ᐱᔪᓐᓇᐅᑎᓂᑦ 
ᐊᓯᓕᒫᖏᓐᓄᑦ ᓄᓇᕗᒻᒥ.

ᑐᑭᓯᒋᐊᒃᑲᓐᓂᕈᒪᒍᕕᑦ, 
ᖃᐅᔨᒋᐊᕐᕕᒋᓗᒍ:

ᑎᐊᕙᓐ ᕼᐅᑐᕐᒪᓐ
ᖃᐅᔨᒪᑎᑕᖅ, ᐅᔭᕋᓐᓂᐊᓂᕐᒧᑦ
dholterman@wwfcanada.org

https://wwf.ca/
mailto:dholterman%40wwfcanada.org?subject=Nunavut%20Mining%20Claims

